
Ganeshakrita Shiva Stuti

ગણેશકૃતા શિવસ્તુતિઃ

ગણેશઃ -
ગણેશ ત્રિગુણાતીત ભગણાધીશમસ્તક ।
ગર્જન્મેઘગણોદ્ભૂતતટિદ્ગણજટામલ ॥ ૨૯॥
વ્યોમકેશ ભગવન્ શ્રુતિમૌલિસ્તોમસામવિનુતાખિલસોમ ।
ભૂમભૌમમહિમાગમકામ ધૂમધામબહુલદ્યુતિકણ્ઠ ॥ ૩૦॥
ક્ષયદ્વીરમારાપહારાદ્ય શમ્ભો વીર ધીર સુરશેખરપાદ ।
ઘોરાન્ધકાસુરનિબર્હણ કાલકાલ ક્રૂરાન્તર ત્રિપુરગર્વહરાવ્યયેશ ॥ ૩૧॥
દહરગહનશેખરોઽસિ શમ્ભો નિરવદ્યાખિલલોકસૌખ્ય ભૂમન્ ।
ત્રિગુણગતિવિદૂર દર્શિતાદ્ય   પ્રકટિતવેદવચોભિરીડ્યપાદ ॥ ૩૨॥
કરે કુરઙ્ગં  સ્વકપર્દગઙ્ગં  હારે ભુજઙ્ગં  યમિહૃત્સુસઙ્ગમ્  ।
બાલાકૃતાઙ્ગં  સિતભસ્મસઙ્ગમનઙ્ગમાતઙ્ગહરં    ભજામિ ॥ ૩૩॥
- -

સ્કન્દઃ -
ઇતિ સ્તૌતિ સદા શમ્ભું કૈલાસેશગણેશ્વરઃ ।
ગણનાથો ગણવૃતસ્સદાશિવગણાગ્રણીઃ ॥ ૩૪॥
તત્પાતિ ગોપુરં શમ્ભોર્મણિપ્રાકારમપ્યસૌ ।
સ્વકીયૈર્ગણપૈસ્સાર્ધં ચન્દ્રચૂડસ્યશાસનાત્ ॥ ૩૫॥
હરિન્મણિકૃતં વરં હરિતગોપુરં પશ્ચિમે
વિરાજિતતલાઙ્કણૈર્વૃષલલામશ‍ૃઙ્ગપ્રભૈઃ  ।
ગરુન્મણિવરપ્રભં વિતતરત્નસૌધોત્તમં
વરપ્રવરસુન્દરપ્રકટવપ્રકારકમ્ ॥ ૩૬॥
સ્વબાહુબલમાશ્રિતો દ્વિરદવક્ત્રજૈસ્સદ્ગણૈઃ
પ્રપાતિ (પ્રયાતીતિ) ગણનાયકશ્શિવપદાબ્જસંસેવકઃ ॥ ૩૭॥

ગણેશકૃતા શિવસ્તુતિઃ

॥ ઇતિ શિવરહસ્યાન્તર્ગતે માહેશ્વરાખ્યે ગણેશકૃતા શિવસ્તુતિઃ ॥
- ॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૨૪ - કૈલાસવર્ણને ગણેશકૃતસ્તુતિઃ । ૨૯-૩૬॥

- .. shrIshivarahasyam . mAheshvarAkhyaH prathamAMshaH . adhyAyaH 24 -

kailAsavarNane gaNeshakRRitastutiH . 29-36..

Notes:

Skandaસ્કન્દ narrates eulogy to Śiva શિવ by Gaṇeśa ગણેશ, while describing about Gaṇeśa’s
residence towards theWestern region ofMount Kailāsa કૈલાસશૈલ, that has predominance of

Emerald - viz. Harinmaṇi હરિન્મણિ / Marakatamaṇi મરકતમણિ / Garutmatmaṇi ગરુત્મત્મણિ.

